
 মথুৰা। তেওঁ দোকানখনৰ স্বত্ব মোক এৰি দিছে।
তেওঁক প্ৰথমে খটোৱা মূলধন দুহেজাৰ দিলেই হ’ব। ঘৰটো
অকল মেৰামতৰ খৰচ আৰু মিউনিচিপেল টেক্স দি মোক
থাকিবলৈ কৈছে।

 মহেশ্বৰ। টকা নিছে নে নাই?

 মথুৰা। নাই নিয়া।

 মহেশ্বৰ। কেতিয়া নিব?

 মথুৰা। যেতিয়া তেওঁৰ প্ৰয়োজন হ’ব তেতিয়া। অৱশ্যে
গোটেইখিনি একেলগে নিনিয়ে, দুই-এশকৈহে নিব।

 মহেশ্বৰ। তেওঁ আহি নিব নে চিঠি লিখিব?

 মথুৰা। আহিবও পাৰে, চিঠিও লিখিব পাৰে।

 মহেশ্বৰ। তেওঁ ক'লৈ যাব আৰু কিয় যাব নুসুধিলা
কিয়?

 মথুৰা। সুধিছিলো, কিন্তু তেওঁ ক'লে বোলে তোমাক
নালাগে।

 মহেশ্বৰে বহুত ভাবিও মাধৱৰ এই নিৰুদ্দেশৰ কাৰণ
উলিয়াব নোৱাৰিলে। মালবিকাৰ বিয়াৰ লগত তাৰ কিবা
সম্বন্ধ আছে বা!

 মহেশ্বৰ প্ৰায়েই দোকানলৈ গৈ মাধৱৰ কিবা বাতৰি
পাইছে নে নাই মধুৰাক সোধে, কিন্তু সদায় বিফলমনোৰথ
হৈ উলটিব লগাত পৰে।

		 এই পৃষ্ঠাটো শেষবাৰৰ কাৰণে ১৩ ডিচেম্বৰ ২০২০ তাৰিখে ১৬:৪১ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

